
                   ***
Адгьыл ауаз
Аҵла ианырит…
Абӷьы ҟаҧшь – аҵыхәтәантәи амҩа.

                   ***
Акасыш иларшәуп
ҭагалан алабжыш – абӷьы…
Аамҭа акәа – хьаак ҭаршәуп.

                   ***
Ааҧын амаӡа – гәылшәеит
амахә
ашәҭқәа хнатит.

                   ***
Ааҧын иацәиӡахьаз
Ашәҭ
Лааҧынра иашәҭны илзынхон.

                   ***
Ахарҧ иаҵәа иазымҧшкәа
Бырлашла иҽырбеит…
Авыза – ааҧын ашҭаҿ.

                   ***
Ашәҭыц лнапы ахьысуеит
ашәҭқәа ирылху ауарҳал…
Ааҧын ақыцә ссируп.

ЏЬАМБУЛ ИНЏЬГИА

АЖӘЕИНРААЛАҚӘА

                   ***
Адгьыл акәа 
ас-рыцқәа ҭышәшәома?!
Асыбқәа рҽарҭеит аҧша.

                   ***
Аҧсҭазаара ашҭаҿ
гәыӷрала иржьаз 
Ашәҭ шкәакәа…  Ауаҩы.

                   ***
Абӷьы кәашон
ахьычҧаҧыр ршьыцуа…
Ҭагалан ашҭаҿ – лахьынҵак.

                   ***
Ажәҩан адаул ианас
ааҧын иалабжышхеит – атамашәҭқәа.
Уарҳалшәа адгьыл қәҵоуп.

                   *** 
Ақәа рыхьҵәыуон
аамҭа зхыччоз…
Аҳаргь ҩ-гәык арҧхон.

                   *** 
Ашәҭқәа рхы ҟәныршьеит –
ҭагалан ашәхымс изхымҵит…
Ааҧын иаччаҧшьны инхеит.

                   *** 
Ҭагалан зхыччаз абыӷьқәа
еицыкәашо еицәажәон…
Руаз аҧша ишьҭнахит.


